
Ang report nga ini ginkuha sa mga natipon nga balita sang Ang Bayan bahin sa mga kaso sang paglapas sa tawhanon nga kinamatarung nga ginhimo sang Armed Forces of the Philippines (AFP), Philippine National Police (PNP) kag iban pa nga mga armadong ahente sang reaksyunaryo nga rehimeng US-Duterte sa unang tunga sang tuig 2020.

Sa inisyal nga listahan sang Ang Bayan, 24,661 (o 136 kada adlaw) ang nangin biktima sang mga paglapas sa tawhanon nga kinamatarung halin Enero 1 tubtub Hunyo 30 subong nga tuig. Wala pa nalakip sa suma ang pulo-pulo ka libo nga ordinaryo nga pumuluyo nga gin-aresto kag gindetiner bangud sa “pagsupak” sa mga regulasyon sa tion sang lockdown.

Sa pagsuma, kada semana, may duha ka kaso sang pangpulitika nga pagpatay kag 17 kaso sang arbitraryo nga pag-aresto kag pagdetiner. Ginatantya nga 18 man ang ginpaandaman kag ginpresyur kada adlaw.




Mga paglapas sa tawhanon nga kinamatarung(Enero-Hunyo 2020)

Pangpulitika nga pagpatay46

Tuyo nga pagpatay21

Pag-aresto kag detensyon446

Pagpaandam, pagpresyur, intimidasyon3,296

Pagpabakwit17,193

Pagguba sa propyedad72

Iligal nga paghalughog kag pagkumpiska46

Pagdukot1

Tortyur7

Pagpanakit16

Demolisyon2,268

Blokeyo sa ekonomya kag pagkaon1,200

Pagpamilit40

Paglapas sa kinamatarung sang hors de combat12




Ang mga kaso nga ini direkta nga resulta sang ginpaigting nga kampanya kontra-insurhensya ni Duterte nga ginapangunahan subong sang iya National Task Force to End Local Communist Armed Conflict (NTF-ELCAC).

Makita nga magalala pa ang mga pagpang-atake nga ini pagkatapos mangin layi ang Anti-Terrorism Act sang Hulyo 3. Pagagamiton ini nga dugang nga armas agud tapnaon ang pagbato sang pumuluyo sa atubang sang nagaigting nga kakugmat dulot sang tiraniya ni Duterte nga labing ginpasingki sa panahon sang pandemya.

Luyag namon ipaabot sa mga bumalasa nga madamo pa nga kaso sang paglapas sa tawhanon nga kinamatarung ang wala mareport bangud sa mga problema sa pagreport halin sa kaumhan dulot sang mabaskog nga mga operasyon militar. Ginaimbitahan sang editoryal istap sang Ang Bayan ang tanan nga yunit sang Partido, sa kaumhan kag kasyudaran, nga magsumiter sang dugang nga mga report agud kumpletuhon ang pagsuma nga ini.




Pagpatay, napaslawan nga pagpatay kag tortyur

Sa sulod lang sang anum ka bulan, naglab-ot na sa 46 ang mga sibilyan nga biktima sang pangpulitika nga pagpatay sa bilog nga pungsod. Kadam-an sa ginpatay (32) mga mangunguma. Pinakamadamo ang ginpatay sa Bicol (14) kag Eastern Visayas (8) nga pareho napaidalom sa Memorandum Order 32. Ginpaggwa ni Duterte ang mandu nga ini sadtong 2018 nga direkta nga nagdeploy sang dugang nga mga batalyon sa nasambit nga mga rehiyon.

Apat nga kaso sang pagpamasaker ang natabo sa nagligad nga mga bulan. Ang mga ginmasaker ginpaggwa nga napatay sa engkwentro o indi gani “nagbato”. Pinakamalaut diri ang pagmasaker sang gintingub nga pwersa sang 31st IB kag PNP sa lima ka mangunguma sa Barangay Dolos, Bulan, Sorsogon sang Mayo 8. Isa sa mga biktima may balatian sa paminsaron.

Ginpatay man sadtong Mayo 28 ang pungsodnon nga pangkabilugan nga seketaryo sang Kalipunan ng Damayang Mahihirap (Kadamay) nga si Carlito Badion sa Leyte.

Lakip si Badion sa 12 nga ginpatay sadtong Mayo. Pinakamadamo ang kaso sang pagpamatay sadtong Mayo kasunod sang pagtanyag sang P2-milyon nga padya ni Duterte sa sin-o man nga makapatay o makahatag sang impormasyon para sa ikaaresto sang mga kumander sang Bagong Hukbong Bayan (BHB).


Samtang, nakalista man ang Ang Bayan sang 21 biktima sang tuyo nga pagpatay kag pito biktima sang tortyur.





Pag-aresto kag detensyon

Nakalista ang Ang Bayan sang 446 kaso sang arbitraryo nga pagpang-aresto kag detensyon sa nagligad nga anum ka bulan. Sa bulan sang Mayo nalista ang pinakamadamo nga biktima (218) sang pagpang-aresto.

Mga mangunguma man ang kadam-an (280) sa mga gin-aresto. Pinakamadamo (140) sa North Central Mindanao.

Nakalista man ang Ang Bayan sang 30 insidente sang madamuan nga pagpang-aresto sa amo nga panahon. Pinakadaku sa mga ini ang dululungan nga pag-aresto sang nagaoperasyon nga mga tropa sang 88th IB sa indi magnubo sa 100 Lumad sa Barangay Mabuhay kag Magkalungay, San Fernando, Bukidnon sang Mayo 18. Ginditiner sila sa kampo sang amo nga yunit-militar sa Maramag kag ginpresentar bilang mga nagsurender nga katapo sang BHB.

Indi magnubo sa 147 ang gin-aresto nga raliyista kag boluntir bangud sa kuno “pagsupak” sa mga polisiya sa kwarantina umpisa Abril 1.

Dugang pa diri, nakalista man ang Ang Bayan sang 3,296 nga biktima sang pagpamahog, pagpangpresyur kag intimidasyon.




Mga atake sa komunidad sa panahon ng Covid-19

Bisan sa tunga sang krisis sa ikaayong lawas, nagdeploy ang rehimen sang linibo nga suldado sa kaumhan para paigtingon ang kontra-insurhensya kag mag-usik sang binilyon nga piso sa magasto nga mga operasyon nga pangkombat, pagpamomba, saywar kag paggamit sang mga drone.





Operasyon nga kontra-insurhensya sa panahon sang Covid-19

(Marso 15-Hunyo 2020)

Barangay 	625

Bayan at lunsod 	247

Prubinsya 	54




Pagpamomba, pag-istraping, pagpanganyon, pagpanilag                                                               

Pambobomba at/o pag-istraping 	12

Pagpanganyon 5

Aerial surveillance 54                                   




Umpisa Marso 15, nakalista ang Ang Bayan sang nagkalainlain nga porma sang pagpang-atake militar sa indi magnubo sa 625 barangay sang 247 banwa sa 54 prubinsya kadungan sang pagpanghalit sang pandemya nga Covid-19. Pinakamadamo nga barangay ang apektado sang mga operasyon militar sa Southern Tagalog (149), masunod ang Eastern Visayas (106) kag Bicol (101). Kalakip ang mga rehiyon nga ini sa nakalista sang pinakamadamo nga kaso sang paglapas sa tawhanon nga kinamatarung sa amo nga panahon. Nakalista man sang 26 insidente sang aerial surveillance.

Nalista man sa panahon nga ini ang 17 kaso sang wala sang pili nga pagpamomba, istraping kag pagpanganyon, kon sa diin 14 natabo sa Mindanao. Apat nga pagpamomba ang nalista sa North Central Mindanao kag tigtatlo man sa Northeast kag Southern Mindanao.


Pinakabrutal ang wala pili nga paghulog sang bomba nga lima ka 230-kilo (o 500-libras) nga bomba sang Philippine Air Force kag 4th ID malapit sa komunidad sang mga Lumad sa Barangay Mandahikan, Cabanglasan sadtong Marso 27. Duha ka adlaw pagkatapos sini, liwat nga nagpalupad sang napulo ka rocket kag kanyon ang AFP sa pareho nga barangay.


Nagresulta ang mga pagpang-atake nga ini sa pagbakwit sang indi magnubo sa 15,768 residente halin sa tagsa-tagsa nila nga mga komunidad sa nagkalainlain nga bahin sang pungsod. Pinakamadamo sa mga bakwit naghalin sa Western Mindanao (11,810).

Mga masaker

Petsa Pangalan ng biktima Blg. Lugar Sektor/Grupo  Salarin
2020-0213  Julius Marquez; 3 Namatican, BHB 8ist 1B
Ennabel Balunos; Santa Lucia, Chors de combat)
Ma. Fincla Mejia Hlocos Sur
2020-0313Julius Soriano Giron, 3 MRRQueenof  2PKP, G
Dr. Ma Lourdes Peace, Baguio City 1 sibilyan PNP-Biaguio,
Denero Tangeo, (hors de combat) ~ AFP
at Arvie Alarcon Reyes
2020-05-08 eric Vuno, 5 DolosBulan,  Magsasaka 31st1B,
Jerry Palanca, Sorsogon 9th Special
Robert Villafucrte, Action
Raymundo Tafiada Rattalion
at jaime Tafiada
2020-06-17 Rogen Orcales Languido; 3 Mahayhay, Placer, Magsasaka PNP-Masbate,
Danny Boy Tibay Pepito, St; Mashate 2nd PMFC

Jessie Boy Amador Pepito
(minor)

